
Мұнан әрі Нұрлыбек 
Машбекұлы Сұлтан Бейбарыс 
көшесіндегі «Неке сарайының» 
құрылысымен танысты. Жалпы 

аумағы 2 мың шаршы метрден 
асатын зәулім ғимараттың 
құрылысы былтыр қыркүйек 
айында басталған.

Облыс әкімі жақын күндері 
ашылған тұрғын үй құрылысы 
комбинатының жұмысымен 
де танысты. Комбинат еден, 
жол плитасы, іргетас блоктары, 
маңдайша, таспалы іргетас, 
баспалдақ сияқты өнімдер 
шығарады. Жаңа зауыт сағатына 
80 текше метр тауарлы бетон 
және күніне 120 текше метр 
темір- бетон бұйымдарын 
өндіруге қауқарлы. Кәсіпорында 
100-ге жуық жаңа жұмыс орны 
ашылды.

Әрі қарай аймақ басшысы 
«Анаға тағзым» орталығының 
құрылысын көрді. Нысан 
жақын арада халық игілігіне 
табысталмақ. Ғимарат белгілі 
кәсіпкер, меценат Марат 
Дүйсенбаевтың демеушілігімен 

1,5 млрд.теңгеге салынуда. Бұл 
орталықта қыз-келіншектерге, 
жас отбасыларға, балаларға 
ұлттық құндылықтар дәріптеліп, 
әдет-ғұрып, салт-дәстүрлер 
жаңғыртылады. Келушілерге сән 
мен сымбат, үй тұрмысы, қонақ 
күтуді үйрететін, жан-жақты 
психологиялық көмек беретін 
кабинеттер болады. Мұнан 
бөлек, ғимаратта шығармашыл 
жандарға арналған әдебиет және 
поэзия, дизайн студиясы мен 
би орталығы, жас отбасыларға 
қызмет көрсету бөлмелері 
орналасады.

Аймақ басшысы Абай 
даңғылы №47 «а,б,в», 51, 51 
«а» тұрғын үйлердің аулаларын 
абаттандыру жұмыстарын да 
көрді. Маусым айынан бері 
демеушілердің қолдауымен 1 
млрд. 100 млн. теңгеге облыс 
орталығындағы 50 үйдің 
қасбеттері заманауи панелдермен 
қапталуда. Оған қоса демеушілер 
1 млрд. теңгеге 20 көпқабатты 
тұрғын үйдің аулаларын 
абаттандыруда. Заманауи спорт 
алаңдары, тротуарлар, жарық 
бағаналары жаңартылуда.

Облыс әкімі жылына 33 
мың тоннадан астам өнім 
өңдеуге қауқарлы «Мағжан 
және К» ЖШС-ның күріш 
зауытында болды. Кәсіпорын 
заманауи жоғары технологиялық 
қ ұ р а л - ж а б д ы қ т а р м е н 
жабдықталған және бірыңғай 
автоматтандырылған жүйе 
арқылы басқарылады. Н. Нәлібаев 
ішкі нарыққа және ішінара 
экспортқа жіберілетін йодталған 
техникалық және ас тұзын 
өндіретін «Ассоль» зауытында 
да болды. 2021 жылы компания 
өнімдер мен қызметтердің сапасы 
бойынша ҚР Президентінің 
«Алтын сапа» сыйлығының 
жеңімпазы болған.

ОБЛЫС ӘКІМІ ҚАЛАДАҒЫ ҚҰРЫЛЫС 
НЫСАНДАРЫН АРАЛАДЫ

Облыс әкімі Нұрлыбек Нәлібаев Қызылорда 
қаласындағы құрылысы қарқын алған бірқатар 
нысанды аралап, «Қызылорда»  су торабындағы 
жөндеу жұмыстарымен танысты. 2020 жылдан 
бері апатты жағдайдағы су торабы жөнделуде. 
Мердігер мекеме «Caspian Contractors Trust» 
ЖШС жөндеу жұмыстарын биылғы желтоқсан 
айында аяқтайды деп жоспарланған. Бөгетте 16 
метрлік бес аралық бар, олар қақпалармен және 
апаттық-жөндеу шандорларымен жабылған.

Қызылорда 
қаласында 
Құрысшылар 
күніне арналған 
мерекелік іс-шара 
өтті. Салтанатты 
жиында облыс әкімі 
Нұрлыбек Нәлібаев 
құрысшыларды 
кәсіби мерекесімен 
құттықтады.

«Құрылысшылар – сәулет 
өнерінің шеберлері ғана емес, 
адал еңбектің иелері. Сары аяз 
қыста да, шіліңгір шілденің 
аптап ыстығы мен боз жауынды 
қоңыр күзге қарамастан құрыш 
білектің қуатын ғимарат салуға 
арнайтын қадірлі мамандық 
иесі. Сондықтан әрбір шебер 
қолды құрылысшының туған 
өлкеміздің дамуында қолтаңбасы 
бар. Бүгінде өңірде құрылыс 
индустриясы қарқын алып 
келеді. Заманауи ғимараттар 
салынып, жаңа ықшам аудандарда 
көпқабатты тұрғын үйлер бой 
көтеріп, аймақ ажарына әр 
қосты. Миллиардтаған теңге-
нің ірі жобалары да құрыш 
қолды құрылысшылардың 
табандылығының арқасында 
жүзеге асуда. Биыл Сыр елі 
құрылыс жұмыстарының 
көлем көрсеткіші бойынша 
республикада алдыңғы қатарда», 

- деді аймақ басшысы.
Мерекелік іс-шарада облыс 

әкімі Тәуелсіздік жыл дары 
облысымыздың өсіп-өркен-
деуіне, әлеуметтік нысан-
дардың бой көтеруіне ерекше 
атса лысқан азаматтарға, май-
талман мамандарға түрлі мара-
пат табыстады. Атап айтқанда, 
«Қызылорда облысының 
Құрметті азаматы»  атағымен 
мемлекет және қоғам қайраткері, 
«Құрмет» орденінің иегері 
Қ ож а х м е т  Б а й м а х а н о в 
марапатталды. Сонымен қатар 
сала мамандарына «Құрметті 

құрылысшы», «Құрметті 
жолшы» төсбелгілері, Индустрия 
және инфрақұрылымдық даму 
министрлігінің Құрмет грамотасы, 
Қызылорда облысының Құрмет 
грамотасы мен облыс әкімінің 
Алғыс хаты берілді. 

Атаулы күні қазақ эстрадасы-
ның жұлдыздары Мәдина 
Сәдуақасова, Әміре, Маржан 
Арапбаева және Садраддин ән 
шырқап, мереке думанға ұласты. 
Айта кетейік, мемлекеттік 
қолдаудың нәтижесінде биыл 
облыс аумағында 8,8 млрд. теңгеге 
26 тұрғын үйдің және 46 млрд. 

теңгеге 62 әлеуметтік нысанның 
құрылысы жүргізілуде. Соңғы 3 
жылда тұрғын үй құрылысының 
көлемі 112 пайызға өсіп, 3 мыңнан 
аса азамат жаңа пәтерге ие болды. 
Биыл құрылыс көлемі одан әрі 
артып, 692,3 мың шаршы метр 
тұрғын үйді пайдалануға беру 
жоспарланған.

Қазір әртүрлі деңгейдегі 
150 жобаның құрылысы жүзеге 
асуда. Бұған мемлекеттік бюджет 
есебінен 72,3 млрд.теңге  бөлінді. 
Бұл көрсеткіш өткен жылмен 
салыстырғанда 3 есеге артқан.

СЫР ҚҰРЫЛЫСШЫЛАРЫ 
МАРАПАТТАЛДЫ

«Биыл Қызылорда қаласына – 
205 жыл. Қалыптасу тарихының 
әр кезеңі жеке-жеке баяндалып, 
зерделенетін, толағай табысқа 
толы Тәуелсіздік жылдарындағы 
Сыр өңірінің қарқынды дамуына 
шолу жасалатын Қала күні 
барша қызылордалықтар 
асыға күтетін мерекелердің 
біріне айналды. Қала күнін 
мерекелеуге байланысты 20 
тармақтан тұратын іс-шаралар 
жоспары бекітілді. Сәйкесінше, 
осы жылдың қыркүйек айының 
15 жұлдызынан бастау алып, 7 
қазанға дейін арнайы бекітілген 
жоспар бойынша шаһар 
тұрғындары мен қонақтарына 
мерекелік көңіл-күй сыйлайтын 
түрлі деңгейдегі мәдени-
көпшілік шаралар ұйымдастыру 
жоспарлануда» - деді Асылбек 
Өмірбекұлы

Шаралар легі шаһар жаста-
рының қатысуымен бастау 
алмақ. Нақтырақ айтқанда, 
қалалық жастар ресурстық 
орталығының ұйымдастыруымен 
түрлі деңгейдегі шаралар, және 
осы күні дәстүрлі «Жастар 
карнавалы»жастардың карнавал 
шеруі өткізіліп, республикалық 
жайдарманшылардың фестива-
ліне ұласады. Қала күніне 
арналған мерекелік шаралардың 
салтанатты ашылуы Орталық 
алаңда өткізіледі деп күтілуде. 

    Одан кейін, облысқа қарасты 
7 аудан ауылшаруашылық 
ж ә рм е ң ке л е р і н ,  ке ш к і 
уақытта мерекелік концерттік 
бағдарламаларын ұсынады. 
Сондай-ақ «Қаламгерлер» 
аллеясында кітап көрмесі 
мен сатылым акциясы, 
«Қызылорда қасиет қайнары» 
атты аймақтың 85 жылдығы 
және қаламыздың 205 жылдық 

мерейтойы қарсаңында өңір 
дамуына өлшеусіз үлес қосқан 
зиялы қауым өкілдері мен 
жергілікті ақын-жазушылардың 
қатысуымен өтетін рухани-
танымдық поэзия кеші 
өтеді. Дәл осы күні Өнер 
арбатында дәстүрлі облыстық 
«Қызылорда менің көзіммен» 
атты фотографтар байқауы 
өткізіліп, сүйікті қаламыздың 
көрікті жерлерін таспаға тартқан 
фотосуретшілердің көрмесі 
жасалады. Бұдан бөлек, «Бала 
барысы» облыстық балалар 
арасындағы турнир, «Шаттық» 
облыстық балалар хор ұжымдары 
арасында қалалық ән байқауы, 
«Қызылорда - болашақтың 
қаласы» атты жас суретшілер 
байқауы, қалалық музейде ашық 
есік күні ұйымдастырылып, 
мектеп оқушыларына қала 
тарихы таныстырылады. 
Мұнан өзге, «Көңілді сенбілік» 
жалпықалалық сенбілік акциясы, 
қала көлемінде қызмет жасап 
жүрген тазалықшыларға құрмет 
көрсету, сый жасау, «Үлкенге 
құрмет - кішіге міндет» атты 
жалғызбасты,  тұрмысы 
төмен, зейнет жасындағы 
үлкен кісілердің тұрғын үй 
аумағында тазалық жұмыстары 
ұйымдастырылып, «Үздік аула» 
байқауымен қорытындыланады.

Айта кетейік, қала күні 
мерекесі осы жылдың 7 
қазаны күні Ғ.Мұратбаев 
атындағы Орталық стадионда 
«Бірлік пен бақыт арнасы, 
Алаштың Қызылордасы» атты 
театрландырылған қойылым, 
аймақ басшысының және  қала 
тұрғындары мен қонақтарының 
мерекелік құттықтауы, гала-
концертпен қорытындыланады 
деп жоспарлануда. 

Биыл  Қызылорда облысының 85 
жылдығымен қатар Сыр елінің бас шаһарына 
205 жыл толып отыр. Осы айтулы мерекеге орай 
Қызылордада ауқымды шаралар өткізілетін 
болады. Бұл туралы Өңірлік коммуникациялар 
қызметінің ақпараттық алаңында өткен баспасөз 
конференциясында Қызылорда қаласының 
әкімі Асылбек Шаменов толық ақпарат берді.

Асылбек Шәменов: 
20 тармақтан тұратын 
іс-шаралар жоспары бекітілді

Осы бағытты жүзеге асыру 
мақсатында биыл облысқа 
3,0 млрд теңге қаржы бөлініп, 
бағдарламаға құжат қабылдау 
жүргізілуде. Бұл жөнінде 
Қызылорда облысының өңірлік 
коммуникациялар қызметінде 
өткен брифингте облыстық 
ауыл шаруашылығы және жер 
қатынастары басқармасының 
бөлім басшысы Гүлмира 
Исабергенова хабарлады.

–Жалпы бағдарлама 5 бағыт 
бойынша қаржыландырылады. 
Атап айтқанда, өңдеу, егін 
шаруашылығы, кооперативтерді 
дамыту және азық-түлік қауіп-
сіздігін қамтамасыз ету, мал 
және басқа да бағыттағы биз-
нес жобалар қамтылған. Тұр-
ғындарға берілетін микро-
кредиттер – 5 жылға дейін, 
ал мал шаруашылығы сала-
сындағы жобалар үшін – 7 
жылға дейін несие беріледі. 
Бүгінге дейін сенім білдірген 
өкіл ретінде «Байқоңыр» ӘКК» 
АҚ анықталып, бөлінген қаржы 
толығымен аударылды. Сонымен 
қатар, бағдарламаға құжат 
қабылдау шарттары барынша 
жеңілдетілді. Қазіргі таңда 1 
млрд 637,0 млн теңгені құрайтын 
240 жобаның құжаттары 
қабылданып, несие комитетіне 
ұсынылды. Мақұлданған 
жобалар кепілге ұсынылатын 

мүліктерді тәуелсіз бағалау 
ұйымдарынан өткеннен кейін 
несиелендіру бойынша төлемдер 
жүргізілетін болады, – деді 
Гүлмира Рахымжанқызы.

«Ауыл аманаты» жобасын 
іске асыру мақсатында 
«Байқоңыр» ӘКК» АҚ жанынан 
20 штаттық бірліктен тұратын 
арнайы департамент құрылды. 
Осыған сәйкес, 15 тамыз күні 
тұрғындардан келіп түскен несие 
өтінімдерін қарау мақсатында 
арнайы комиссия отырысы 
өткізілетін болады.

– Комиссияда 120-дан ас-
там жоба ұсынылып, қаржы-
ландырудың оң шешімі қабыл-
данғаннан кейін тексерілетін 
болады. Сондай-ақ тәуелсіз ба-
ғалау туралы есептері сұратылып, 
мүліктері кепілге тіркелген соң, 
қаржыландыру жұмыстары 
жасалады. Ерекше айта кете-
тін жайт, «Ауыл аманаты» 
бағдарламасы басталған сәттен 
бастап, алаяқтыққа жол берген 
бірқатар азаматтар кездесті. 
Осы орайда, бағдарламаға 
қатысушылардың тек ресми 
ақпаратқа жүгінуін сұраймыз, 
– деді «Байқоңыр» ӘКК» АҚ 
басқарушы директоры Мадали 
Әлішерұлы.

Қызылорда облысының 
өңірлік коммуникациялар 

қызметі

«АУЫЛ АМАНАТЫ» 
ЖОБАСЫ АУЫЛ  ТҰРҒЫНДАРЫ 
ҮШІН ЗОР МҮМКІНДІК

Ауыл тұрғындарының әл-ауқатын жақсарту 
және оларға қолдау білдіру мақсатында «Ауыл 
аманаты» жобасы бастау алды. Аталған 
жобаның тиімділігі – ауыл тұрғындарына 
2,5 пайызбен жеңілдетілген несие беру 
қарастырылған.

Биылғы оқу жылында ел бойынша 1-4 
сынып оқушылары тегін тамақпен қамтылады. 

«Мемлекет басшысының тапсырмасы 
бойынша биыл 1 қыркүйектен бастап 
аз қамтылған отбасылардан шыққан 1,5 
миллионнан астам оқушыны, сондай-ақ 
әлеуметтік мәртебесіне қарамастан бастауыш 
сынып оқушыларын тегін тамақтандырумен 
қамту жоспарланған»,  делінген Оқу-ағарту 
министрлігі Балалардың құқықтарын қорғау 
комитетінін мәліметінде.

   Республика бойынша тегін тамақтану 
құны орта есеппен 577 теңгені құрайды, ең 
жоғары баға Алматы қаласында – 800 теңге.

«Алдыңғы жылдары 1-4 сынып 
оқушыларын тегін тамақпен қамту 56,6 
пайызды құрады. Бұл Астана, Алматы және 
Шымкент қалаларының, Павлодар, Батыс 
Қазақстан, Қарағанды, Ұлытау, Қызылорда 
және Атырау облыстарының оқушылары 
болды.

   Мемлекет басшысының тапсырмасын 

орындау мақсатында қалған өңірлердің 
оқушыларын тегін тамақпен қамтамасыз ету 
бойынша жұмыстар жүргізілді. Осылайша 
жаңа оқу жылынан бастап 100 пайыз  
көрсеткішке қол жеткізілетін болады», - деді 
Балалардың құқықтарын қорғау комитеті 
басқармасының басшысы Дана Мақтаева.

Айтылып өткендей, бүгінде министрлік 
мектептегі тамақтану сапасын арттыру 
мәселесін пысықтап жатыр.

«Ел тілегі» ақпарат

БИЫЛ 1-4 СЫНЫПТАҒЫ БАРЛЫҚ ОҚУШЫҒА 
ТЕГІН ЫСТЫҚ ТАМАҚ БЕРІЛЕДІ

ҚОҒАМ

«Миға ұқсас» 
чип жасалды
«Миға ұқсас» чиптің көмегімен жасанды 

интеллект (ЖИ) энергияны үнемді пайдаланатын 
болады. Бұл туралы оны әзірлеуші технология 
алпауыты IBM хабарлаған. IBM-нің хабарлауынша, 
«ми тәрізді» технология смартфондарға арналған 
ЖИ чиптерін өте тиімді етіп, қуат көздерін үнемді 
жұмсауға көмектеседі. Жаңа технология адам 
миындағы нейрондық байланыстарға ұқсас жұмыс 
істейтін компоненттерді қайталап жасалған.

I B M  ком п а н и я с ы н ы ң  Ц ю р и хт е г і 
(Швейцария) зертханасының жетекші ғалымы 
Танос Василопулостың айтуынша, дәстүрлі 
компьютерлермен салыстырғанда «адам миы аз 
қуат тұтынған кезде де керемет өнімділікке қол 
жеткізе алады» екен. Жаратушы берген осындай 
адам миының қасиеттерін инженерлер енді жасанды 
ми жасауға қолдануды көздеген.

93 адам қаза тапты
Мауидегі ауқымды өрттен қаза тапқандар саны 

93 адамға жетті, деп хабарлайды BBC News.
Тарихи Лахайна қаласын жойған өрт АҚШ жүз 

жылдығындағы көп адам қаза тапқан табиғи апат 
болып отыр. Гавай губернаторы Джош Грин сенбіде 
құрбандардың саны «айтарлықтай артуы» мүмкін 
екенін ескертті, өйткені сот-медициналық сараптама 
мәйіттердің жеке басын анықтауды жалғастыруда. 
Жүздеген адам жоғалып кеткендер тізімінде.

Гриннің айтуынша, өрт «Гавай аралдарында 
бұрын-соңды болмаған ең ауыр табиғи апат. Қазір 
біздің мақсатымыз – адамдарды табыстырып, 
оларды тұрғын үймен және медициналық көмекпен 
қамтамасыз ету, содан кейін қалпына келтіруге 
кірісеміз», – деп қосты губернатор.

Өрт тұтанғаннан бастап 2000-нан астам ғимарат 

бүлінген немесе қираған. Олардың көпшілігі 
Лахайнадағы үйлер.

IT мамандар 
жұмыссыз қалатын 
болды
Компьютерлік бағдарламаны өзі жазатын 

машина жасалды. Енді көптеген IT мамандар 
жұмыссыз қалатын болды

Stability AI әртүрлі бағдарламалау тілдерінде код 
жазатын StableCode деп аталатын жаңа нейрондық 
желінің іске қосылғаны туралы хабарлады. 
Бұл туралы компанияның Stability.ai сайтында 
жарияланған.

StableCode бағдарламашыларға көмектесетін 
құрал ғана емес, сонымен қатар оларға жаңа 
дағдылар үйретіп, білімдерін жетілдіруге 
көмектеседі. StableCode қазір Hugging Face 
платформасында қолжетімді. StableCode 
әзірлеушілері 2022 жылы шыққан Stable Diffusion 
деп аталатын мәтіндік сипаттама арқылы кескіндер 
жасауға арналған нейрондық желімен танымал.

«Кәсіпкерлікті дамыту 
жөніндегі ұлттық жоба» 
шеңберінде жыл басынан 
бері несие портфелі 14 млрд. 
теңгені құрайтын 484 жоба 
субсидияланды. Жұмыс жасап 
тұрған шағын және орта 

кәсіпкерлік субъектілерінің саны 
72 872 бірлікті құрап, 35,6%-ға 
ұлғайды. Мемлекет басшысының 
тапсырмасымен биыл басталған 
жас кәсіпкерлерге жылдық 2,5 
пайыздық жеңілдікпен кредит 
беру жұмыстары айрықша қолдау 

тапты. Республикалық бюджеттен 
1 млрд. 285 млн. теңге қаржы 
бөлінді. Өтінімдер өңірлік бизнес 
жобаларды іріктеу жөніндегі 
конкурстық комиссияда қаралып, 
264 жас кәсіпкер оң қорытынды 
алды, ал 172 жас кәсіпкер өз 
кәсібін бастады», - деді аймақ 
басшысы.

Жа с  к ә с і п ке р л е р д і ң 
бастамаларын қаржылай қолдау 
мақсатында облыс әкімдігі 
Еңбек және халықты әлеуметтік 
қолдау министрлігіне тағы 200 
адамға 1 млрд. теңге қаржы бөлу 
ұсынысымен шығып, ұсыныс 
қолдау тапты. Бөлінген қаржы 
жыл аяғына дейін өз мақсатына 
бағытталады.

ЖЫЛ БАСЫНАН БЕРІ 2000-НАН 
АСТАМ КӘСІПКЕРЛІК ЖОБАҒА 
ҚОЛДАУ КӨРСЕТІЛДІ
Биыл өңірге 424 млрд. теңге көлемінде 

инвестиция тартылады. Жыл басынан бері 
кәсіпкерлікті қаржылай қолдау үшін әртүрлі 
көздерден 23 млрд. теңгеге жуық қаржы 
қаралып, 2000-нан астам жобаға қолдау 
көрсетілді. Бұл туралы облыс әкімі Нұрлыбек 
Нәлібаев Қызылорда облыстық мәслихатының 
кезекті V сессиясында хабарлады.

«Жыл сайын Қазақстан 
Республикасы Үкіметінің 2008 
жылғы 25 қаңтардағы №64 
Қаулысына сәйкес, жергілікті 
бюджет қаражаты есебінен 
аз қамтылған отбасылардағы 
оқушылар 100% мектеп фор-
масымен және кеңсе тауарла-
рымен қамтамасыз етіледі. 2022 
жылдан бастап материалдық 
көмек көрсету мектеп формасы 
мен кеңсе тауарларын сатып 

алу үшін ата-аналардың карта-
шоттарына ақша аудару арқылы 
жүзеге асырылады. Сондай-ақ, 
бұл тәсіл әр балаға көмек көрсету 
қаражатының көлемін реттеді 
(ең төменгі күнкөріс деңгейінен 
төмен емес, 2023 жылы - 40 567 
теңге)», - делінген Оқу-ағарту 
министрлігінің «ҚазАқпарат» 
агенттігіне берген жауабында.

Жерг іл ікт і  атқарушы 
органдардың ұсынған ақпаратына 

сәйкес, биыл жалпыға бірдей білім 
беру қоры 65 млрд теңгеден астам 
соманы құрады. Оның ішінде 
киіммен, аяқ киіммен және кеңсе 
заттарымен қамтамасыз етуге 18 
млрд теңге бөлінді.

«Бұл қаражатқа 458 299 
оқушыға материалдық көмек 
беру жоспарланған. 2023 жылғы 
10 тамыздағы жағдай бойынша 
өңірлер 313 150 баланы (68,3%) 
қамти отырып, ата-аналар 
шотындағы картаға 12 млрд 
теңгеден астам қаржы аударған. 
Биылғы тамыз айының соңына 
дейін өңірлерде жергілікті 
бюджеттен ата-аналардың 
шоттарына 100% қаражат аудару 
ескерілген», - деп аталып өткен 
министрлік ақпаратында.

БІР РЕТТІК КӨМЕК АЙДЫҢ СОҢЫНА 
ДЕЙІН АУДАРЫЛАДЫ
Биыл тамыз айының соңына дейін 460 

мыңға жуық оқушыны мектеп формасымен, 
кеңсе заттарымен қамтамасыз ету бағытында 
отбасыларға көмек беріледі. Бұл туралы Оқу-
ағарту министрлігі жеткізді.

Қызылорда облысында 1 924 пәтерлік 36 
көпқабатты тұрғын үйдің құрылысы жүргізілуде. 
Биыл 1430 пәтер халық игілігіне табысталады. Бұл 
туралы облыс әкімі Нұрлыбек Нәлібаев Қызылорда 
облыстық мәслихатының кезекті V сессиясында 
айтты.

«Қазір облыс көлемінде 31,4 млрд. теңгеге 
130 мың шаршы метр болатын 1 924 пәтерлік 36 
көпқабатты тұрғын үйдің құрылысы жүргізілуде. 
Биыл 30 үй (93 мың шаршы метр, 1430 пәтер) халық 
игілігіне табысталады. Бұдан бөлек, әлеуметтік 
осал топтарға 1000 пәтер сатып алуға (600 пәтер 
Қызылорда қаласында, 400 пәтер аудандарда) 
республикалық бюджеттен 9,6 млрд теңге бөлінді», 
- деді аймақ басшысы.

Елдің әл-ауқатын арттырудың тағы да бір 

өлшемшарты – инженерлік-коммуникациялық 
инфрақұрылымды дамыту. Облыс халқының 
98,1 пайызы орталықтандырылған ауыз сумен 
қамтылған. Бұл көрсеткішті 100 пайызға жеткізуге 
жұмыстар жасалуда (230 елді мекеннің 198-і су 
жүйесіне қосылған). Өткен жылы 6 ауыл «көгілдір 
отынға» қосылып, халықты газдандыру деңгейі 70 
пайызға жетті. Биыл тағы да 12 елді мекенге табиғи 
газ тартылып, газдандыру деңгейі 75 пайыз болады.

Жергілікті маңызы бар 366 шақырым 
автомобиль жолдарының жақсы жағдайдағы 
үлесі өткен жылы 82 пайызды құраған. Биыл 
бұл көрсеткіш 87 пайызға жеткізілмек. Бүгінде 
Қызылорда қаласында 141 шақырым көшені 
жөндеу жұмыстары қарқынды жүруде. Шет аймақ, 
кенттер, ауылдар да назардан тыс қалған жоқ.

СЫР ӨҢІРІНДЕ 
3 МЫҢҒА ЖУЫҚ ОТБАСЫ 
БАСПАНАЛЫ БОЛМАҚ

Сыбайлас жемқорлық  -заман 
ағысымен бірге өсіп-өркендеп, 
мол қаражат және қоғамдық 
бәсекелестік пайда болған 
жерлерге тамырын жайып, 
бүгінгі күнге дейін жойылмай 
отырған кеселдің бірі. Бұл кесел 
дамушы елдердегідей біздің жас 
мемлекетімізге де орасан зор 
нұқсан келтіріп отыр.

«Сыбайлас жемқорлыққа 
қарсы күрес туралы» Заң 
талабының аясында жемқорлыққа 
қарсы іс-әрекеттер әр салада 
жүзеге асырылуда. Әсіресе, 
халық парақорлық дертімен жиі 
бетпе-бет келеді. Сондықтан, 
кез келген ортада пара беру мен 
пара алудың жолын кесуде қоғам 
болып белсенділік танытуымыз 
қажет.

Парақорлық мемлекеттік 
органдардың тиісті қызмет 
атқаруына кері әсерін тигізіп, 
беделіне нұқсан келтіреді, 
заңды қағидаларды теріске 
шығарып, азаматтардың 
конституциялық құқықтары 
мен заңды мүдделерінің 
бұзылуына түрткі болады. 
Қазақстан Республикасының 
«Сыбайлас жемқорлыққа қарсы 
күрес туралы» Заңына сәйкес, 

сыбайлас жемқорлықпен күресті 
барлық мемлекеттік органдар 
мен онда қызмет атқаратын 
лауазымды тұлғалар жүргізуі 
тиіс. Мемлекеттік органдардың 
ұжымдардың, жергілікті өзін-
өзі  басқару органдарының 
басшылары өзөкілеттігі шегінде 
кадр, бақылау, заңгерлік және өзге 
де қызметтерін тарта отырып, 
заң талаптарының орындалуын 
қамтамасыз етуге міндетті.

Мемлекеттік қызметшілердің 
сыбайлас жемқорлық  қылмыс-
таржәне осы тұрғыдағы 
құқықбұзушылықтарға бой 
алдыруының себебі көп. Оған 
ең алдымен қызметшілердің 
білім деңгейінің, әдептілік 
ұстанымының төмен болуы 
әсер ететін болса керек. Кей 
мемлекеттік қызметшілердің 
құқықбұзушылыққа немқұрай-
лылық танытуы, кәсіби 
әдептілігінің жетіспеуі де,  
жекебасының қамын ойлауы 
да парақорлықтың  дендеуіне 
септігін тигізуде. Сондай-
ақ, кейбір мемлекеттік орган 
басшыларының сыбайлас 
жемқорлыққа қарсы заң 
талаптарын атқаруда ынта 
танытпай, жұмыс жүргізбеуі 

де жемқорлықтың тамырын 
тереңдете түседі.

Сыбайлас жемқорлық 
әрекеттері бойынша тиісті 
шара қолданудың негізі – ол 
азаматтардың арыз-шағымы. 
Мемлекетіміздің әрбір азаматы 
Қазақстан Республикасының 
Конституциясын және заңдарын 
сақтауға, басқа адамдардың 
құқықтарын, бостандықтарын, 
абыройы мен қадір-қасиетін 
құрметтеуге міндетті. Елбасы 
жолдауында: «Заңды бұзған 
екенсің, оның баптарына сәйкес 
жауапқа тартыласың» дейтін 
нақты ереже бар. Ендеше, 
жемқорлықты жоюды мақсат 
еткен сот жүйесі де жолдауда 
берілген тапсырмалардың 
шындыққа айналып, заңна-
ма лардың т а лапқа  с ай 
орындалуына мүдделілік 
танытуды міндеті санайды.

«Еңбекші ауылдық  
округі әкімі аппараты» 

коммуналдық 
мемлекеттік мекемесінің 

инфрақұрылымды дамыту 
және жастар ісі жөніндегі бас 

маманы

СЫБАЙЛАС 
ЖЕМҚОРЛЫҚҚА ЖОЛ ЖОҚ

Әлем жаңалықтары

Жасөспірімдер арасындағы 
және оларға қарсы жасалатын құқық 
бұзушылық пен қылмыстардың 
профилактикасы Қызылорда 
облысы Полиция департаментінің 
басым бағыттарының бірі болып 
табылады. Бүгінгі таңда қоғамның 
ал дында тұрған басты міндет тердің 
бірі – балалар мен жасөспірімдер 
арасындағы құқық бұзушылықтың 
алдын алу, кәмелетке толмағандар 
арасындағы қылмыстың өсуіне жол 
бермеу. 

Кәмелетке толмағандармен 
және оларға қарсы жасалатын 
қылмыстардың алдын-алу 
мақсатында «Жасөспірім»,  «Түнгі 
қаладағы балалар» атты жедел 
профилактикалық іс-шаралары, 

«Мен және менің полицейім», 
«Абайлаңыз балалар» атты 
акциялар өткізілді.

Ағымдағы жылдың 7 айында  
облыс көлемінде   ювеналды 
п о л и ц и я  б ө л і н і с т е р і н і ң 
қызметкерлерімен 5330 құқық 
бұзушы ішкі істер органдарына 
жеткізілсе, оның ішінде  218 
кәмелетке толмағандарды 
бейімдеу орталығына жатқызды, 40 
жасөспірім қылмыс жасағандары 
үшін ұсталды. Сондай-ақ түнгі 
уақытта заңды өкілінсіз тұрғын 
жайдан тыс жерде жүрген 3934 
кәмелетке толмағандардың заңды 
өкілдері әкімшілік жауапкершілікке 
тартылды. 

Қызылорда облысындағы 

қоғамдық орындар мен көшелерде, 
түнгі клубтарда, кафе–барлар 
мен мейрамханаларда мектеп 
оқушыларының түнгі жүрістерін 
ырықтау, олар тарапынан түн 
мезгілдерінде орын алатын құқық 
бұзушылық пен қылмыстың алдын 
алу мақсатында күнделікті кешкі 
сағат 22:00-ден бастап рейдтік  
шаралар жүргізілуде.  

Әрбір рейд бойынша ата-
аналар мен жасөспірімдер 
арасында түсіндіру жұмыстары 
жүргізіліп, топтасып жасалған 
құқық бұзушылықтың зардап-
тары, оның жауапкершілігі туралы 
айтылды. Нәтижесінде, кәмелетке 
толмағандардың түнгі уақытта 
ойын-сауық мекемелерінде 
болуына жол берген 102 кәсіпкер, 
кәмелеттік жасқа толмағандарға 
және кәмелетке толмағандардың 
темекі бұйымдарын сату дерегі 
бойынша 5 тұлғаға, жасөспірімге 
алкоголь өнімін сатқаны үшін 8 
сатушы әкімшілік жауапкершілікке 
тартылды.

Сондай-ақ, балаларының 
тәрбиесімен айналыспай, ата-
аналық міндеттерін орындамаған 
4 ата-ананы сот құзырымен ата-
аналық құқығынан айырылса, 4 
ата-ананың ата-аналық құқығы 
шектелді.

АЛКОГОЛЬ ӨНІМІН САТҚАН САТУШЫ 
ЖАУАПҚА ТАРТЫЛДЫ

Аудан жастарымен кездесуді 
жөн көрген аудан әкімі, басқосуда 
ашық пікір алмасып, ұтымды 
ұсыныстар арқылы жүйелі жұмыс 
жасау тетіктерін қарастыру 
қажеттігін айтты. Алдымен 
Асқарбек Есжанов Жалағаш 
ауданында жастар саясатының 
жүзеге асырылуы барысына 
тоқталды.

- Аудан бойынша 35 жасқа 
дейін 10966 жас бар, бұл жалпы 
халықтың 30 пайызын құрайды. 
Қазіргі таңда мемлекеттік жастар 
саясатын қаржыландыруға 
жергілікті бюджеттен 18 млн.
теңге және жастарды дамыту мен 
қолдауға мемлекеттік әлеуметтік 
тапсырыс шеңберінде 3 жобаны 
жүзеге асыруға жергілікті 

бюджеттен 4,2 млн.теңге қаржы 
бөлінді. Жастарды кәсіпкерлікке 
тарту бағытында да нақты 
жұмыстар атқарылуда- деді.  

Жыл басынан ауданнан 
мемлекеттік және өңірлік 
бағдарламалар аясында шағын 
және орта кәсіпкерлікті бастау 
немесе дамыту бағытында 15 
жастың жобасы 132 млн теңгеге 
қаржыландырылды. Сондай-ақ, 
жыл басынан «Аграрлы несие 
корпорациясы» АҚ арқылы 
жастар кәсіпкерлігін бастау 
немесе дамыту бағытында аудан 
бойынша 22 жоба қатысып, қазіргі 
таңда 11 жоба 51,5 млн теңгеге 
қаржыландырылған. 

Кездесу барысында жастар 
тарапынан қызық сұрақтар мен 

ұтымды ұсыныстар айтылды. 
Аудан әкімі жастардың дамыған 
заман талабына сай әркез осындай 
жаңашыл болу қажеттігін сөзге 
тиек етті. Белсенді жастардың 
бірі Бақдәулет Шарапат Жалағаш 
кентінің орталығынан жастар 
аллеясы салынса деген аудан 
жастарының ұсынысын жеткізді. 
Бұл ретте Асқарбек Есжанов 
кент орталығын абаттандыруда 
ж а с т а р д ы ң  ұ с ы н ы с ы н 
қолдайтынын айтты. Келесі жылы 
аталған ұсынысты жүзеге асыру 
бағытында жұмыстар жасалатын 
болады.

Сондай-ақ басқосу барысында 
қоғамдық жұмысқа белсенді 
атсалысқан, жасынан шаруаны 
ширақтаған, білім көкжиегінде 
білімді шәкірттер өсірген, 
өнерімен танылып спортты 
жанына серік еткен үздік жастар 
аудан әкімінің алғыс хатымен 
марапатталды.

ЖАСТАРДЫҢ ҰСЫНЫСЫ 
ТЫҢДАЛДЫ
12 тамыз – Халықаралық жастар күніне орай 

Жалағаш ауданының әкімі Асқарбек Есжанов 
белсенді жастармен кездесті.

МЕДИА

ӘДІЛЕТТІЛІК ПЕН АШЫҚТЫҚ - 
МЕМЛЕКЕТТІК ҚЫЗМЕТШІНІҢ 
АЙНЫМАС ҰСТАНЫМЫНА 
АЙНАЛУЫ КЕРЕК

Заманауи әлемде елдің қуаты ең алдымен 
азаматтардың білімімен өлшенеді. Себебі, 
қай кезде білім алу, мемлекетке қызмет ету 
– баға жетпес құндылық. Дәуірлер алмасып, 
қоғамдық құндылықтар ауысқанымен үздіксіз 
білім алу, туған жеріне адал қызмет ету деген 
дағдылар мен асыл қасиеттер өзгермеуі керек. 
Мемлекеттік қызметке келген әрбір маманның 
осы ұстаным аясында елге қызмет еткені аса 
маңызды. 

Президент Қасым-Жомарт Кемелұлы Тоқаевтыңкәсіби 
әрі тиімді мемлекеттік аппарат құру тапсырмасы аясында 
мемлекеттік қызметшілерді жұмысқа қабылдау тетіктері толықтай 
трансформацияланды. Мемлекеттік аппаратты бюрократиядан 
арылту, артық кедергілер мен тосқауылдарды жою, кадрлық резервті 
қалыптастыру, меритократия қағидатын енгізу,қызметтерді сандық 
форматқа көшірумемлекеттік қызмет моделінің қолжетімді әрі 
сындарлы диалогқа негіздеді. 

Бұл ретте Мемлекет басшысы «Қызметтегі негізгі қағида – 
адалдық, кәсібилік, құзіреттілік, ашықтық болуға тиіс. Мемлекеттік 
қызметшінің басты мақсаты – азаматтардың әл-ауқатын арттыру» 
деп мемлекеттік қызметшілердің қоғам алдындағы бет-бейнесі 
қандай болуы керектігін айқындап берді.

Жаңарған, жаңғырған қоғамда кәсіби біліктілігі жоғары, озық 
ойлы, бастамашыл жастарға әрдайым орын бар. Себебі мемлекеттік 
қызмет терең білімді, асқан жауапкершілікті қажет етеді. Әсіресе, 
әрбір мемлекеттік қызметші заңның үстемдігін сақтап, Әдеп 
кодексінде көзделген нормаларға сүйену арқылы елге қызмет ету 
жауапкершілігін күшейтті.

Президент Жарлығы негізінде облыс және қала әкімдігінің 
аппаратында Әдеп жөніндегі уәкілдердің арнайы лауазымы енгізіліп, 
бұл функцияларды әкім аппараты үйлестіруде. 

Өз кезегінде Әдеп жөніндегі уәкіл қызметінің тиімділігі зор. 
Мемлекеттік қызметшінің жұмыс тиімділігін бағалау кезінде әрбір 
маманның кәсіби, заң шеңберінде әділ әрі ашық жұмыс істеуі есепке 
алынады. Бұл дағдылар мен қағидалар меритократия қағидасы 
шеңберінде маманның қызметтік мансабының жоғарылауына да 
тікелей әсер етеді. 

Туған жерін шексіз сүйетін, қызметіне адал, кәсіби әлеуеті 
жоғары кадрларды лайықты қызметке тағайындау – басты бағытқа 
айналды.

Соңғы жылдары аймақтағы жас мемлекеттік қызметшілердің 
өз білімін жетілдіру, Отан игілігі үшін лайықты білім алуға 
ұмтылып, грант иегері атануы оң тенденцияны байқатты. Бұл 
келешекте мемлекет қызметшілер корпусында жан-жақты білімді, 
интеллектуалдық әлеуеті жоғары мамандар шоғырлануына жол 
ашады. Мемлекеттік қызметші – ең әуелі мемлекеттің сенімді өкілі. 
Елге қызмет етудегі басты қағида – мемлекет мүддесін ойлап, халық 
сенімінен шығу. 

Ә.Т.ЕСҚАРАЕВ,
Қызылорда облысы бойынша 
Қазынышылық департаменті

басшысының орынбасары, 
Әдеп жөніндегі уәкіл

Мемлекеттік мүлікті сенімгерлік басқаруға 
беру «Мемлекеттік мүлік туралы» 2011 жылғы 
1 наурыздағы Қазақстан Республикасының 
Заңы негізінде әзірленген Қазақстан 
Республикасы Ұлттық экономика министрінің 
2015 жылғы 16 қаңтардағы № 17 бұйрығымен 
бекітілген «Мемлекеттік мүлікті сенімгерлік 
басқаруға беру Қағидаларына» сәйкес жүзеге 
асырылады (бұдан әрі- Қағида). Осы Қағида 
бойынша мемлекеттік мүлікті сенімгерлік 
басқаруға берудің, оның ішінде тендер 
өткізудің, сенімгерлік басқарушылармен 
шарттар жасасу тәртібі айқындалады.

Объектіні кейіннен сатып алу құқығымен 
немесе құқығынсыз сенімгерлік басқаруға беру 
туралы шешімді құрылтайшы қабылдайды, ол 
туралы мәліметті құрылтайшы сенімгерлік 
басқару шарттары бойынша электрондық 
деректер базасына шешім қабылданған күннен 
бастап он жұмыс күні ішінде енгізеді.

Объектіні кейіннен сатып алу құқығынсыз 
сенімгерлік басқаруға беру мыналарды:

1) объектіні заңды тұлғалардың жарғылық 
капиталын төлеуге бергенге дейін Қазақстан 
Республикасы Үкіметінің немесе жергілікті 
атқарушы органның оны заңды тұлғаның 
жарғылық капиталын төлеуге беру туралы 
шешімі болған кездегі;

2) газ құбырлары мен электрмен және 
энергиямен жабдықтау объектілерін;

3) стратегиялық объектілерді, сондай-
ақменшігінде стратегиялық объектілері бар 
заңды тұлғалардағы акциялар пакеттерін 
(қатысу үлестерін) беру;

4) жылжымайтын мүлік объектілерін 
және халықаралық келісімдерді іске асыру 
үшін құрылған акционерлік қоғамдардың 
акцияларын беру;

5) мемлекеттік ақпараттық жүйелерді беру;
6) қылмыстық-атқару жүйесінің 

мемлекеттік мекемелері мен мемлекеттік 
кәсіпорындарының балансына бекітілген 
объектілерді беру;

7) заңды тұлғалардың дауыс беретін 
акцияларын (жарғылық капиталға қатысу 
үлестерін) дербес білім беру ұйымдарына, 
Қазақстан Республикасының Ұлттық 
кәсіпкерлер палатасына және оның жүйесіне 
кіретін заңды тұлғаларға, Дүниежүзі 
қазақтары қауымдастығына беру;

8) жалпығаортақпайдаланылатынхалы
қаралықжәнереспубликалықмаңызы бар 
автомобиль жолдарын салу, реконструкциялау, 
ақылы қозғалысты ұйымдастыру үшін 
Автомобиль жолдарынбасқаружөніндегіұлт
тықоператорға беру;

9) Автомобиль жолдарынбасқаружөнінд
егіұлттықоператордыңмемлекеттiк акциялар 
пакетiн беру;

10) опера және балет өнерін дамыту 
үшін құрылған, жалпы алаңы кемінде 40 
000 шаршы метр ғимараттарды, құрылыс-
жайларды, жабдықтарды және өзге мүлікті 
қамтитын кешендер түріндегі мәдениет 
объектілерін беру;

11) мемлекеттік мүлік жөніндегі уәкілетті 

орган бекітетін тізбеге сәйкес мемлекеттік 
мүлік жөніндегі уәкілетті органның аумақтық 
бөлімшелерінің активтерін мемлекеттік 
мүлікті есепке алу саласындағы бірыңғай 
операторға беру;

12) денсаулық сақтау объектілерін 
салуды, күтіп-ұстауды және пайдалануды 
ұйымдастыру үшін жылжымайтын мүлікті 
Денсаулық сақтау саласындағы ұлттық 
операторға беру;

13) «Астана» халықаралық қаржы 
орталығы аумағында тіркелген заңды 
тұлғалардың мемлекеттік акциялар пакетін 
(қатысу үлестерін) «Астана» халықаралық 
қаржы орталығының әкімшілігі" акционерлік 
қоғамына беру;

14) ақпараттық қауіпсіздікті қамтамасыз 
етуге арналған ұлттық қауіпсіздік 
органдарының объектілерін ақпараттандыру 
және ақпараттық қауіпсіздікті қамтамасыз 
ету салаларындағы мемлекеттік монополия 
субъектісіне беру;

15) білім беру саласындағы уәкілетті 
органмен және сенімгерлік басқарушымен 
келісу бойынша мемлекеттің жүз пайыз 
қатысатын жоғары және (немесе) жоғары 
оқу орнынан кейінгі білім беру ұйымдарының 
дауыс беретін акцияларын (жарғылық 
капиталға қатысу үлестерін) беру;

16) ғимараттарды, құрылыстарды, 
жабдықтарды және өзге де мүлікті қамтитын 
кешендер түріндегі республикалық және 
жергілікті маңызы бар тарихи және мәдениет 
ескерткіштерін беру жағдайларын қоспағанда, 
тендерлік негізде жүзеге асырылады;

17) коммуналдық мүлікті қайырымдылық 
және волонтерлік ұйымдарға беру 
жағдайларын қоспағанда, тендерлік негізде 
жүзеге асырылады.

Объектіні кейіннен сатып алу құқығымен 
сенімгерлік басқаруға беру тендерлік негізде 
жүзеге асырылады.Құрылтайшы тендерлер 
немесе жабық тендерлер ұйымдастыру 
және өткізу үшін тендерлік комиссия 
құрады.Тендерлік комиссияның құрамына 
құрылтайшының, басқару органының 
және өзге мемлекеттік органдардың немесе 
олардың аумақтық бөлімшелерінің (келісім 
бойынша), Қазақстан Республикасының 
«Атамекен» Ұлттық кәсіпкерлер палатасының 
және өңірлік кәсіпкерлер палаталарының 
(жергілікті атқарушы органдар не аудандық 
маңызы бар қала, ауыл, кент, ауылдық 
округ әкімінің аппараты жанындағы 
комиссияларда), жергілікті қоғамдастықтың 
және өзге ұйымдардың өкілдері енгізіледі. 
Тендерлік комиссияның төрағасы мен хатшы 
құрылтайшының өкілдері болып табылады. 
Тендерлік комиссия мүшелерінің саны кемінде 
бес адамды құрайды. Хатшы тендерлік 
комиссияның мүшесі болып табылмайды. 
Тендерлік комиссия Қағидада көрсетілген  
функцияларды жүзеге асырады:

Сонымен қатар, Қағидаға сәйкес тендерді 
өткізу тәртібі, тендер нәтижелерін ресімдеу 
тәртібі айқындалады. Мемлекеттік мүлікті 

сенімгерлік басқаруға беру Қағидаларының 
2-қосымшасына, яғни сенімгерлік басқарудың 
үлгілік шартына сәйкес, сенімгерлік 
басқарушымен шарт жасалады. Осы шартқа 
байланысты сенімгерлік басқарушы мынадай 
мүліктік құқықтарды жүзеге асырады:

объектіні тиімді басқаруды жүзеге асыруға;
объектінің сақталуын қамтамасыз етуге;
өзінің Сенімгерлік басқарушы ретінде 

әрекет ететінін көрсете отырып, сенімгерлік 
басқаруға берілген Объектімен мәмілелерді 
өз атынан жасауға;

Қазақстан Республикасының заңнамасына 
сәйкес қажетті болып табылатын барлық 
рұқсат беру құжаттарын уәкілетті мемлекеттік 
органдардан алуға;

Шартқа сәйкес Сенімгерлік басқарушының 
құқықтары мен міндеттерін жүзеге асыруға;

объектіні іс жүзінде иеліктен шығаруға 
әкеп соғатын кез келген заңды және іс 
жүзіндегі әрекеттерді жасамауға;

сенімгерлік басқаруға алған Объектіні 
өз меншігінен оқшаулауға міндетті. Объект 
сенімгерлік басқарушының жеке балансында 
көрсетіледі және ол бойынша дербес есеп 
жүргізіледі;

объектіні сенімгерлік басқарумен 
байланысты қызмет бойынша есеп айырысу 
үшін жеке банк шотын ашу;

мемлекеттік мекеменің балансына 
бекітілген республикалық және коммуналдық 
мүлікті кейіннен сатып алу құқығынсыз 
сенімгерлік басқаруға беруді қоспағанда, 
мүлiк салығы, жер салығы және көлiк 
салығы бойынша Объект бойынша салықтық 
мiндеттемелерiн орындауға;

мемлекеттік мүлікті иеліктен шығару 
туралы немесе оны кепілге беру туралы 
мәмілені жасасқан жағдайда, мемлекеттік 
меншікпен байланысты мүліктік сипаттағы 
барлық мәмілелер туралы есепті айқындалған 
тәртіппен беруге; (ұсыну мерзімдері)

   Шартқа Тараптар қол қойған күннен 
бастап күнтізбелік 15 күн ішінде осы 
Шартты мемлекеттік тіркеуді жүзеге асыруға 
(жылжымайтын мүлікті сенімгерлік басқаруға 
берген жағдайда);

объектіні Құрылтайшыға осы Шарттың 
күші жойылған кезде (шарттың мерзімі 
аяқталғанда, Шартты мерзімінен бұрын 
бұзғанда) 10 жұмыс күні ішінде беруге;

өзге де Қағидаға сәйкес сенімгерлік 
басқаруға берілетін Объектіге байланысты 
міндеттемелерді орындауға және мүліктік 
құқықтықтарын жүзеге асыруға   міндетті.

   Қазіргі уақытта департамент арқылы 
қолданыстағы заңдылықтарға сәйкес кейіннен 
сатып алу құқығынсыз сенімгерлік басқаруға 
беріліп, ұсынылған бағдарламаларына 
байланысты өз кәсіптерін жүргізіп отырған 
екі жауапкершілігі шектеулі серіктестіктер 
жұмыстарын жүргізуде.

Н.ӘБДРӘСІЛ,
Қызылорда мемлекеттік мүлік 

және жекешелендіру департаментінің
бөлім басшысы   

МЕМЛЕКЕТТІК МҮЛІКТІ СЕНІМГЕРЛІК 
БАСҚАРУҒА БЕРУ ТӘРТІБІ 

Мемлекет Басшысының 
мемлекеттік қызметке 
кіруде артық кедергілерді 
жою және мемлекеттік 
қызметтен шығу 
тәртібін жеңілдету 
туралы тапсырмасына 
сәйкес «Қазақстан 
Республикасының 
мемлекеттік қызметі 
туралы» Заңына (бұдан әрі 
- Заң) бірқатар өзгерістер 
мен толықтырулар енгізілді. 
Осы аталған өзгерістер 
мен толықтырулар 2023 
жылдың 12 қаңтарынан 
бастап қолданысқа енгізілді.

Атап айтқанда, Заңның мемлекеттiк 
әкiмшiлiк қызметке кiру, біліктілік 
талаптары, «Б» корпусының мемлекеттік 
әкімшілік лауазымдарына мемлекеттік 
қызметке алғаш рет кіретін немесе 
қайтадан кіретін азаматтарды іріктеу, 
«Б» корпусының мемлекеттік әкімшілік 
лауазымына орналасуға арналған конкурс 
және мемлекеттік қызметшілердің 
жұмысын бағалауға қатысты баптарына 
өзгерістер мен толықтырулар енгізілді. 

Аталған өзгерістер мен толықтырулар 
нәтижесінде мемлекеттік әкімшілік 
лауазымдарға конкурстық рәсімдерді 
өткізбестен тағайындалу құқығы 
бар тұлғалардың шеңбері кеңейтіліп, 
мемлекеттік қызметке кіру шарттары 
біршама жеңілдетілді.

Қазіргі таңда, мемлекеттік грантпен 
жоғары оқу орындарын аяқтаған, тиісті 
оқу нәтижесі 3,33 GPA үздік түлектер 
аудандық және ауылдық деңгейдегі 
төменгі лауазымдарға уәкілетті органмен 
немесе оның аумақтық бөлімшелерінің 
келісу бойынша конкурстық іріктеусіз 
тікелей тағайындала алады. 

Бұл білікті жастарды мемлекеттік 
қызметке ынталандыруға, жас 
мамандардың аудан мен ауылдық 
аймақтарға оралуына, сонымен қатар 
өңірлердегі кадр тапшылығын азайтуға 
септігін тигізіп, мемлекеттік қызметке 
кіруді жеңілдетеді. 

Енгізілген өзгерістерге сәйкес, ҚР 
Президенті жанындағы Мемлекеттік 
басқару академиясының жоғары үлгерімін 
көрсеткен түлектері оқуды бітіргеннен 
кейін бір жыл ішінде лауазымдарға 
конкурстық іріктеусіз тағайындау 

мүмкіндігі қарастырылды. Сонымен бірге, 
«Б» корпусының жоғары лауазымдарына 
уәкілетті органның келісімімен облыстық 
бюджеттен қаржыландырылатын 
облыстың атқарушы органдардың 
басшысы лауазымдарына конкурстық 
іріктеусіз тікелей тағайындау мүмкіндігі 
беріліп отыр.  Бұл өз кезегінде бірінші 
басшылардың өз қызметшілері үшін 
жауапкершілігін арттырады деп күтілуде.  
Тағы бір өзгеріс, енді мемлекеттік 
әкімшілік лауазымдарына қойылатын 
біліктілік талаптары уәкілетті органмен 
немесе оның аумақтық бөлімшесімен, 
яғни ҚР Мемлекеттік қызмет істері 
агенттігінің немесе оның аумақтық 
департаменттерінің келісімі бойынша 
бекітілетін болды. Айта кету керек, 
бұған дейін мемлекеттік әкімшілік 
лауазымдарына қойылатын біліктілік 
талаптары мемлекеттік органдардың 
бірінші басшыларымен бекітіліп келген 
болатын. Мемлекеттік қызметшілердің 
жұмысын бағалауға қатысты енгізілген 
өзгерістерге сәйкес, енді екі тоқсан бойы 
тиімсіз деп бағаланған қызметшілердің 
лауазымы төмендетіледі, ал төмен тұрған 
бос мемлекеттік лауазым болмаған 
немесе мемлекеттік қызметші ұсынылған 
мемлекеттік лауазымнан бас тартқан 
кезде мемлекеттік қызметші атқаратын 
мемлекеттік лауазымынан шығарылады. 
Бұл аппаратты тиімсіз мемлекеттік 
қызметшілерден босатуға ықпалын 
тигізіп, мемлекеттік қызметтен шығу 
тәртібін жеңілдетеді.

Өткен жылы Агенттікпен мемлекеттік 
қызметке іріктеу мен оны өткеруді толық 
цифрландыру арқылы «Е-қызмет» 
ықпалдастырылған ақпараттық жүйесін 
жаңғырту бойынша жұмыстар жүргізілді. 

«Е-қызмет» жүйесінің сыртқы 
порталында іске асырылатын мемлекеттік 
қызметке жаңа іріктеу алгоритімі 
әзірленді, онда конкурстық рәсімді өткізу 
форматы қайта қаралды. Конкурстық 
рәсімнің жаңа форматы үміткерлерге 
алдын ала белгіленген уақытта өтетін 
әңгімелесуден басқа барлық кезеңдерде, 

кез келген уақытта және әлемнің кез 
келген нүктесінен конкурсқа қатысуға 
мүмкіндік береді. 

«Е-қызметте» барлық маңызды 
ақпараттық жүйелермен интеграция 
жасадық. Ол мемлекеттік қызметке 
үміткерлерді артық құжат жинаудан 
босатады. Өзге ақпараттық жүйелерден 
үміткер туралы ақпарат алу, оның 
соттылығы немесе өзге бұзушылықтарға 
қатысы бар-жоғын тексеру, біліктілік 
талаптарына сай келуін қарау – мұның 
бәрін автоматты түрде жүйе өзі жасайтын 
болады. 

Ендігі кезектегі Агенттіктің жоспары – 
жаңа іріктеу жүйесін пилоттық сынақтан 
өткізу. 

Пилот ағымдағы жылдың 1 наурыздан 
бастап 5 мемлекеттік органда Мемлекеттік 
қызмет істері агенттігі, Индустрия және 
инфрақұрылымдық даму министрлігі, 
Сауда және интеграция министрлігі, 
Ақмола облысы және Шымкент қаласы 
әкімдіктерінде жүзеге асырылуда. 
Мемлекеттік қызметтегі кадрлық 
процестерді одан әрі цифрландыру 
мақсатында биыл «Е-қызмет» жүйесінің 
14 модулі жаңартылады, оның ішінде 
«Тәртіптік бақылау», «Бағалау», «Іс-
сапарлар», «Тағылымдама», «Оқыту» 
модульдері бар. Бұл жұмыс 2023 жылы 
аяқталып, жаңартылған жүйе келесі 
жылдың басынан барлық мемлекеттік 
органдар қосылуы арқылы пайдалануға 
беріледі деп көзделуде. 

Біріншіден, Президент шешімімен 
саяси қызметшілерді «сенім жоғалтуына» 
байланысты жұмыстан шығару мүмкіндігі 
енгізіледі. Мұндай себеппен шығарылған 
қызметші мемлекеттік қызметке үш жыл 
бойы қайтып келе алмайтын болды. 

Екіншіден, өзге өңірге ротацияланған 
қызметшіге үй жалдауға төлем енгізілді. 
Бұл өз кезегінде қызметшілерді өңірлерге 
ротациялануға ынталандырады. 

Үшіншіден, мемлекеттік органдарға 
нақты бір жобаны атқару үшін уақытша 
шарт (контракт) бойынша жұмыскерді 
алуға мүмкіндік берілді. Мұндай 

жұмыскерлер мемлекеттік лауазымдарды 
атқармайды және белгіленген уақытқа 
ғана алынатын болады. Бұл жаңашылдық 
Мемлекеттік басқаруды дамыту 
тұжырымдамасына сай енгізілуде. 

Төрт іншіден ,  мемлекетт ік 
қызметшілердің жұмыс уақыты режимінің 
сақталуы реттелетін болды. Мемлекеттік 
органдардың жұмыс уақыты режимінің 
сақталуына мониторинг жүргізілуде. 

Бесіншіден, мемлекеттік органдардағы 
басқарушы және атқарушы лауазымдар 
саны реттеледі. Қазіргі кезде, кейбір 
мемлекеттік органдарда бір не екі 
қызметшіден құрылған бөлімшелер 
бар. Біздің мақсатымыз – мемлекеттік 
органдардың оңтайлы және тиімді 
құрылымын қалыптастыру.

Мемлекет Басшысының өткен жылғы 
1 қыркүйектегі Жолдауында Агенттікті 
толыққанды стратегиялық HR-институты 
етіп қалыптастыру тапсырмасына сәйкес 
Агенттікпен тиісті ұсыныстар әзірленді. 
Осының негізінде Агенттіктің назары 
мемлекеттік органдардың операциялық 
кадр қызметін сүйемелдеуден, персоналды 
басқару, іздеу, «тұрақтандыру» және 
дамыту мәселелеріне ауысады. 

Агенттік мемлекеттік органдардың 
стратегиялық HR-әріптесіне айналады. 
Кадр рәсімдерін цифрландыруға, 
конкурстың ашықтығын қамтамасыз етіп, 
меритократия қағидатын күшейтуге назар 
аударылады. 

Агенттіктің жұмысында рекрутинг 
(қызметкерді іздеу, тарту), талант-
менеджмент, ассесмент (бағалау) және 
өзге де жаңа құралдар қолданылуда. Бұл 
ретте, мемле¬кеттік қызметшілердің 
құқықтарын қорғап, кадр саясатының 
тиімділігін қамтамасыз етіп, мем-лекеттік 
қызметке «кіруден» бастап зейнетке 
шыққанға дейін сүйемелдеуді жүзеге 
асырады.  

Екіншіден, мемлекеттік органдардағы 
кадр қызметтерінің рөлі ұлғайып, олар 
өз органдарында HR-стратегиясын 
жоспарлайтын болады. Сондай-ақ оларға 
кадрлық шешімдер қабылдау құқығын 

беру ұсынылады (бағалау, марапаттау, 
жазалау, т.б.). 

Үшіншіден, мемлекеттік қызметтегі 
HR-құралдар қайта қарастырыды. Атап 
айтқанда, мемлекеттік қызметшілерге 
қойылатын талаптар мен құзыреттерді, 
оларды бағалау және оқыту жүйелерін, 
әдеп жөніндегі уәкілдің қызметі 
қайта қаралды. Бүгінгі күні агенттік 
стратегиялық HR-институтын 
қалыптастылурда.

Институт  кадр рәсімдерін 
цифрландыру, таланттарды іздестіру, 
HR-оқыту мен сертификаттау, талдау, 
HR-қызметтеріне әдістемелік көмек 
көрсететін болады. 

Биыл Президенттік жастар кадр 
резервіне кезекті іріктеу өтеді. Мемлекет 
басшысының бастамасымен қолға 
алынған жастар кадрлық резервін 
қалыптастыру – жаңа буынды мемлекеттік 
басқару ісіне тартуға бағытталған. 

Мемлекет Басшысы атап өткендей, 
«Жастар кадрлық резерві – мемлекеттің 
резерві». Жастар кадрлық резерві қазіргі 
таңда өзінің тиімділігін көрсетіп отыр. 
Жыл өткен сайын қабілетті, дарынды 
жастардың бұл жобаға қатысуға 
қызығушылығы артуда. 

Агенттік Президенттік жастар кадр 
резервін жетілдіру бойынша үнемі 
жұмыс жүргізіп келеді. Өткен жылдың 
желтоқсан айында резервтен шығу 
тәртібін бекітетін Жарлық қабылданды. 
Соған сәйкес, резервші өз еркімен өзге 
елдің азаматтығын алған, Қазақстанның 
азаматтығын жоғалтқан, жұмыстан 
теріс себептер бойынша босатылған 
жағдайларда резерв¬тен шығарылады.

Жалпы, әрбір мемлекеттік қызметші 
мемлекетшіл болуы керек. Ол үшін тек 
білімді және құзыретті болу жеткіліксіз. 
Алаш қайраткері Әлихан Бөкейхан «Ұлтқа 
қызмет ету білімнен емес, мінезден» 
деген. Бұл жерде мінез деп адамның 
ішкі рухын, адамдардың игілігі үшін 
елге қызмет етсем деген жүрек қалауын 
айтып отыр емес пе?!. Елге қызмет ету 
– абыройлы міндет. Осы қағиданы әрбір 
мемлекеттік қызметші қаперінде ұстауы 
керек. Түйіндей айтқанда, біздің негізгі 
міндетіміз – халыққа әділ, адал, ашық 
қызмет көрсететін кәсіби мемлекеттік 
аппарат қалыптастыру.

Ж.Қ.ШЫНТАСОВ, 
Қазақстан Республикасының 

Мемлекеттік қызмет істері  
агенттігінің Қызылорда облысы 

бойынша департаментінің 
Мемлекеттік қызмет басқармасының 

басшысы

ХАЛЫҚҚА ӘДІЛ, АДАЛ, 
АШЫҚ ҚЫЗМЕТ КӨРСЕТЕТІН 
КӘСІБИ МЕМЛЕКЕТТІК АППАРАТТЫ 
ҚАЛЫПТАСТЫРУ

Сақтандырылған мәртебесін алу үшін 
азаматтар өткен 12 айға немесе алдағы 
12 айға жарна төлеуі тиіс. Сондай-ақ, 
жеңілдік санаттарына кіретін адамдарға 
мемлекет жарна төлейді. Ал әскери 
қызметшілер МӘМС төлемдерінен 
босатылған. Бұл ретте олар МӘМС 
жүйесінде сақтандырылған мәртебесін 
қалай ала алады? Осы жайында 
толығырақ білу үшін Әлеуметтік 
медициналық сақтандыру қорының 
жеке және заңды тұлғалармен жұмыс 
жөніндегі департамент директоры Забира 
Оразалиеваны әңгімеге тарттық. 

Әскери қызметшілер тегін 
медициналық көмектің кепілдік берілген 
көлемі шеңберінде және міндетті 
әлеуметтік медициналық сақтандыру 
аясында медициналық көмек ала 
алады. Осы екі пакет шеңберінде 
көрсетілген медциналық қызметтер 
бойынша денсаулық сақтау ұйымдарына 

қаражатты Әлеуметтік медициналық 
сақтарындыру қоры төлейді. 

ҚР «Міндетт і  әлеуметт ік 
медициналық сақтандыру туралы» 
Заңына сәйкес әскери қызметшілер 
МӘМС жарналары мен аударымдарынан 
босатылды, яғни жұмыс берушілер 
олардың жалақысынан ұстап қалуды 
жүргізбейді.

Әлеуметт ік  медицина лық 
сақтандыру қоры МӘМС жүйесінде 
әскери қызметшілердің мәліметтерін 
«Адамдарды арнайы есепке алу» 
ақпараттық жүйесіне ЖСН көрсете 
отырып енгізілген әскери қызметшілер, 
құқық қорғау және арнаулы мемлекеттік 
органдарының қызметкерлері есебінен 
алады. Олар бойынша деректерді 
әскери бөлімдердің, әскери басқару 
органдарының қызметкерлері енгізеді. 
Қор жүйесінде әскери қызметшінің 
ЖСН-ы шыққан соң ол автоматты түрде 

сақтандырылған мәртебесін алады және 
жарналар мен аударымдарды төлеуден 
босатылады», – деді Забира Оразалиева. 

«Әскери қызмет және әскери 
қызметшілердің мәртебесі туралы» 
Заңның 50 және 52-баптарына сәйкес, 
әскери-медициналық мекемелер әскери 
қызметтен босатылған адамдарға 
және әскери қызметшілердің отбасы 
мүшелеріне міндетті әлеуметтік 
медициналық сақтан дыру жүйесінде 
медициналық көмек көрсететін болады. 
Ол үшін қажетті нормативтік құқықтық 
база құрылды. 

Забира Оразалиеваның айтуынша, 
әскери-медициналық мекемелер ТМККК 
тізбесі және МӘМС жүйесіндегі 
медициналық көмек аясында тек әскери 
қызмет атқарып жүрген қызметкерлер 
ғана емес, сондай-ақ әскери қызметтен 
босатылған, әскери қызмет міндеттерін 
орындау кезінде ауруға шалдыққан, 
сонымен қатар, 20 және одан да көп 
жыл еңбек еткен адамдарға, әскери 
қызметшілердің отбасы мүшелеріне, 
азаматтық персоналға, медициналық 
қызметтердің өзге де тұтынушыларына 
медициналық көмек көрсетеді.

«Әскери қызметшілерге азаматтық 
денсаулық сақтау желісінде медициналық 
көмек көрсету елдің барлық халқы 
сияқты, тіркелген жері бойынша емханада 
да жүзеге асырылады. Қолданыстағы 
заңнамаға сәйкес, келісімшарт бойынша 
әскери қызметшілердің отбасы мүшелері, 
сондай-ақ әскери қызметтен босатылған 
адамдар тіркелген денсаулық сақтау 
ұйымдарында амбулаториялық-
емханалық көмек алады. Сондай-ақ, 
әскери-медициналық мекемелер мен 
тіркелген емханасы арасында бірлесіп 
орындау шарты болса, учаскелік дәрігер 
консультациялық-диагностикалық көмек 
алуға жолдама береді», - дейді Забира 
Оразалиева. 

Айта кетерлігі, осы санаттағы 
адамдарды әскери-медициналық 
мекемелерге жоспарлы стационарлық 
емдеуге жатқызу тіркелген медициналық 
мекемеде «Емдеуге жатқызу бюросы» 
порталы арқылы жүзеге асырылады. 
Шұғыл жағдайларда әрі қатты ауырсыну 
кезінде емдеуге жатқызу жедел 
медициналық жәрдем немесе өз бетінше 
жүгіну бойынша жүргізіледі. 

ӘСКЕРИ ҚЫЗМЕТШІЛЕР 
МӘМС ҮШІН ТӨЛЕУ КЕРЕК ПЕ?

ҚР Қарулы күштерінде мерзімді 
әскери борышын өтеп жүрген 
сарбаздар да осы кезеңге жарналар мен 
аударымдарды төлеуден босатылған.  
Яғни, жұмыс істеп жүріп, әскерге кеткен 
азаматтар жарналар мен аударымдарды 
төлемеуі және олар үшін қарыз 
жиналмауы керек. 

Сарбаздар туралы деректерді 
қорғаныс органдары жібереді. Егер 
қандай да бір себептермен мәліметтер 
уақытылы жіберілмей қалса, берешек 
пайда болады. Бұл жағдайда Әлеуметтік 
медициналық сақтандыру қоры 
басшысының атына берешекті жою 
туралы өтініш жазып, әскери билеттің 

сканерленген нұсқасын тіркеп kanc@fms.
kz электрондық мекен-жайына жіберу 
керек. 

Егер әскерде борышын өтеп жүрген 
азамат үшін жарна төленсе, «Азаматтарға 
арналған үкімет» Мемлекеттік корпо-
рациясы арқылы қате төленген 
жарналарды қайтаруға өтініш бере алады. 
Арнайы сұрақтармен  «Пациенттерді 
қолдау қызметіне» жүгінуге болады. 
Ал ол жерде мардымды жауап ала 
алмасаңыз, Қордың өзіңізге ыңғайлы 
арна лары бойынша өтініш-шағым-
дарыңызды қалдыра аласыздар:

- fms.kz ресми сайты
- Qoldau 24/7 мобильді қосымшасы

- Telegramдағы SaqtandyryBot
- 1414 Бірыңғай байланыс орталығы
Сондай-ақ Электронды үкіметтің 

egov.kz сайтындағы «Денсаулық 
сақтау» бөлімінде «Міндетті әлеуметтік 
медици налық сақтандыру жүйесіне 
медициналық көрсетілетін қыз метті 
тұтынушы ретінде қатысу туралы 
және аударымдардың және (немесе) 
жарналардың аударылған сомалары 
туралы ақпарат ұсыну» мемлекеттік 
қызметі арқылы медициналық 
сақтандыру жүйесіндегі өз мәртебеңізді 
тексеруге және жүргізілген төлемдер 
туралы ақпарат алуға болады.

ӘСКЕРДЕ БОРЫШЫН ӨТЕП ЖҮРГЕН САРБАЗДАР 
МӘМС ЖАРНАЛАРЫН ТӨЛЕУ КЕРЕК ПЕ?

АИТВ жұқтырған әйелден жүктілік, 
босану кезінде немесе емізу кезінде 
балаға АИТВ жұқпасының берілуінің 
алдын алу жөніндегі іс-шаралар кешені 
«Анадан балаға берілудің алдын алу» 
(АББА) терминімен белгіленеді. АББА-
ның басты міндеті – бұдан әрі уақытында 
араласу үшін әйелдердегі АИТВ-ы 
статусты анықтау. Сондықтан барлық 
жүкті әйелдерге АИТВ-ға дер кезінде 
тексерілуге кеңес беріледі. Қолданыстағы 
ережеге сәйкес жүкті әйелдер АИТВ-ға 
есепке тұрарда және 28-30 апта (2 рет 
тексерілу) мерзім кезінде тексеріледі. 
Босандыру үйіне АИТВ жұқпасына 2 
рет тексерілу нәтижесінсіз  немесе егер 1 
рет тексерілгеннен кейін 3 аптадан артық 
уақыт өткен соң келген немесе айырбас 
картасынсыз (обменная карта) түскен 
жүкті әйел АИТВ-ға алдын ала экспресс-
тест қою арқылы тексеріледі. Жүкті 
әйелдерге кеңес беру мен АИТВ-ға 
тестілеу, балаларды АИТВ жұқпасынан 
алдын ала сақтандыруға арналған 
маңызды рәсімдер болып табылады. 
Оның үстіне болашақ баланың әкесінің 
АИТВ статусын анықтау алдағы 
уақытта ана мен баланың денсаулығын 
сақтап қалуда маңызды роль атқарады, 
сондықтан медицина қызметкерлеріне 
жүкті әйелмен қатар оның жыныстық 
серіктесіне де АИТВ-ға тексеру жүргізу 
ұсынылады. Алдын алу шаралары 
болмаған жағдайда және емшекпен емізу 
кезінде АИТВ-ның анадан балаға берілу 
қауіптілігі 35%-ды құрайды. Алдын 
алу бағдарламаларын енгізу емшекпен 
емізуді сақтау кезінде 5%-ға дейін 
және оны жасанды тамақтандырумен 
ауыстыру кезінде 2%-ға дейін берілу 
қауіптілігін төмендетуге мүмкіндік 
береді.

Сонымен, адамның иммун 
тапшылығының вирусы балаға жүктілік 
кезінде, босану және емшекпен емізу 
кезінде берілуі мүмкін. Жүктілік және 
босану кезіндегі уақытылы іс-шаралар 
бұл қауіптілікті 1-4%-ға дейін азайтуға 
мүкіндік береді. Өкінішке орай, вирустың 
балаға берілу ықтималдығын болғызбау 
мүмкін емес. Көптеген әйелдер жүктілік 
пен босануды өздерін сезінуіне және 
АИТВ жұқпасының дамуына қалай әсер 
ететінін ойлайды. 

Сәтіне қарай, барлық зерттеулер 
баланың дүниеге келуі АИТВ-ға оң 
нәтижелі әйелдің денсаулығына зиян 
келтірмейтінін айтады. Жүктілік кезінде 
барлық әйелдердің иммундық статусы 
төмендейді, бірақ босанғаннан кейін 
қалпына келеді. Егер әйелдің иммундық 
статусы 200 клетка/мл-дан төмен болса 
және ол ЖИТС сатысында болса ғана 
ықтимал мәселелер болады.  

Жүктілік және босану кезінде 
вирустың берілуін болдырмау үшін 
бір немесе үш ретровирусқа қарсы 
дәрі-дәрімектердің арнайы алдын алу 
курсын тағайындайды. Жүктілік кезінде 
оларды 14 аптадан бастап қабылдай 
бастайды. Бұл дәрі-дәрімектер жүктілік 
кезінде қабылдауға және сәби үшін 
қауіпсіз, балаға ешқандай зияны жоқ. 
Алайда кейбір ретровирусқа қарсы дәрі-
дәрімектерді жүктілік кезінде қабылдауға 
болмайды. 

Сондықтан егер сіздерге терапия 
тағайындаса - дәрігермен жүктілікті 
жоспарлау және сол кезде қабылдау 
мүмкіндіктерін талқылаңыздар. 
АИТВ жұқтырған әйелдердің бала 
тууының оңтайлы әдістеріне қатысты 
біріңғай пікір жоқ. Кейбіреулері 
қауіптілікті төмендету үшін кесарь 
тілігі операциясын ұсынады. Алайда 
бұл қуыс операция, яғни бұл қан кету 
қауіптілігі және әйелдің денсаулығына 
қауіп келтіретін операциядан кейінгі 
инфекцияларды көрсетеді. 

Сондықтан егер әйелде кесарь 
тілігі операциясына арналған басқа 
көрсеткіштер болмаса және вирустық 
жүктілігі аса көп болмаса, көптеген 
дәрігерлер табиғи босануды ұсынады. 
Есірткі тұтыну, ішімдік ішу және темекі 
шегу АИТВ-ның балаға берілу қауіпін 

арттырады, сондықтан олардан аулақ 
болған жөн. Егер сіз жүкті болуды енді 
ғана жоспарласаңыз, есірткі немесе 
никотинге тәуелділік бойынша көмекке 
жүгінгеніңіз дұрыс.

Жүктілік кезінде дұрыс тамақтану 
қажет – бұл баланың АИТВ-ға оң 
нәтижелі болу ықтималдығын азайтады. 
Күйзелулерден аулақ болып, көбірек 
демалуға тырысқан жөн. Кейбір 
витаминдер баланың дамуына ғана 
пайдалы емес, сонымен бірге АИТВ-
дан қорғауы мүмкін. Тек қана мынаны 
ескерген дұрыс, витаминдерді дәрігер 
тағайындау қажет. Емшекпен емізу 
кезіндегі АИТВ-ның балаға берілу 
ықтималдығы шамамен 14%-ды 
құрайды, сондықтан оны болдырмау 
қажет.

Сонымен бірге анда-санда емшекпен 
емізу үнемі емізуден гөрі қауіптірек 
болуы мүмкін. Уақытылы табиғи 
тамақтандыру баланы барлық қажетті 
заттармен қамтамасыз етуге қабілетті. 
Көптеген АИТВ-ға оң нәтижелі аналарда 
сондай-ақ С гепатиті бар. Жүктілік және 
босану кезінде С гепатитінің балаға 
берілу қауіптілігі өте төмен, бірақ егер 
анасында АИТВ болса жоғары. Жалпы 
сарапшылардың бағалаулары бойынша 
бұл қауіптілік 10%-дан аспайды. Көбіне 
С гепатиті босану кезінде беріледі және 
жоспарлы кесарь тілігі операциясы оны 
азайта алады. 

Балалар анасының қарсы денелерімен 
дүниеге келеді, сондықтан егер анасында 
АИТВ болса, баланың талдау нәтижесі 
тіпті онда вирус болмаса да оң болады. 
Егер балада АИТВ болмаса, қарсы дене 
бірнеше уақыт өткен соң жоғалып кетеді. 
Әдетте бұл жағдай 12-18 ай кезеңінде 
болады. Қарсы денені емес, вирустың 
өзін анықтайтын ПЦР тесті бар. ПЦР 
босанғаннан кейін 4 аптадан соң 90%-ға, 
ал 6 айлығында 99% -ға дұрыс. Бірнеше 
уақыттан кейін балада вирустың болуы 
белгілі болады. Үнемі балаға АИТВ-ға 
анализ жасап тұру керек, дәрігерден 
кеңес алып және мүкіндігінше баланың 
денсаулығына мұқият қарап отырған 
дұрыс. Көбіне балаларға қойылатын 
диагноз басымды оқиғаларында, 
соңында алынып тасталады. Егер 
балада шынымен АИТВ болса, ерте 
жасында ауыр науқастың болуы 
қауіпті болады. Үлкендерді емдейтін 
ретровирусқа қарсы дәрі-дәрмектер 
балаларға да тіпті кішкентай балаларға 
да келеді. АИТВ-мен өмір сүретін 
балалардың денсаулығына айрықша 
мұқиятпен дәрі-дәрмегін дер кезінде 
қабылдауын, инфекцияның алдын 
алу, құнарлы тамақтандыруды ескеру  
қажет. Алайда заманауи емдеу әдісінің 
арқасында АИТВ-мен дүниеге келген 
көптеген балалар бүгінгі күні ер жетіп, 
ал кейбіреулері АИТВ-ға теріс нәтижелі 
балалардың әкесі де болып үлгерді. 
Ата-ана болу үлкен жауаркершілік, 
және АИТВ ата-ананы мазалайтын 
тағы бір себеп болуы мүмкін. Ата-ана 
ретінде сіздерге өз демалыстарыңызды 
жоспарлап және балаға байланысты 
қамқорлықтан бір сәт серпілуді үйрену 
қажет. 

Сондай-ақ енді сіздердің денсаулық 
туралы қамқорлықтарыңыздан 
болшақтарыңыз ғана байланысты 
емес. Дәрігерге баруды, дәрі-дәрімек 
қабылдауды немесе анализ жасатуды 
жібермеңіздер. Егер сіз қатты науқас 
болсаңыз, балаларыңызға не болатыны 
сізді мазалайтын шығар. Бұл қалыпты 
жағдай, АИТВ статусына қарамай, ешкім 
де бұндай жағдайдан қорғалмаған. Дей 
тұрғанмен де сіздің отбасыңыз өзіңіздің 
қалауыңыз бойынша соншалықты берік 
болады, тіпті АИТВ-да кедергі бола 
алмайды!

А. МОЛДАБЕКОВА,
ЖИТС-тің алдын алу және оған 

қарсы күрес жөніндегі облыстық  
орталықтың Шиелі ауданындағы 

филиалының  инфекционист 
дәрігері 

АИТВ және ЖҮКТІЛІК

Мемлекет імізде  сыбайлас 
жемқорлыққа қарсы күрестің  негізгі 
принциптерін айқындап, сыбайлас 
жемқорлыққа байланысты құқық 
бұзушылықтың түрлерiн, сондай-ақ 
міндеттемелік шарттарын белгілеп, 
сыбайлас жемқорлыққа байланысты 
құқық бұзушылықтың алдын алу, 
анықтау, жолын кесу және ашу, 
олардың зардаптарын жою және 
кiнәлiлердi жауапқа тарту арқылы 
сыбайлас жемқорлыққа қарсы күрес 
туралы заң азаматтардың құқықтары 
мен бостандықтарын қорғауға, 
сыбайлас жемқорлық көрiнiстерiнен 
туындайтын қауiп-қатерден Қазақстан 
Республикасының ұлттық қауіпсіздігін 
қамтамасыз етуге, мемлекеттік 
функцияларды орындайтын мемлекеттік 
органдар, лауазымды тұлғалар және 

оларға теңестірілген тұлғалардың тиімді 
қызметін қамтамасыз етуге бағытталған.

Қазақстан Республикасының 
«Сыбайлас жемқорлыққа қарсы күрес 
туралы» Заңына сәйкес, сыбайлас 
жемқорлықпен күресті барлық 
мемлекеттік органдар мен онда қызмет 
атқаратын лауазымды тұлғалар жүргізуі 
тиіс. 

Мемлекеттік органдардардың, 
ұжымдардың,жергілікті өзін-өзі  басқару 
органдарының басшылары өз өкілеттігі 
шегінде кадр, бақылау, заңгерлік және 
өзге де қызметтерін тарта отырып, заң 
талаптарының орындалуын қамтамасыз 
етуге міндетті.

Сыбайлас жемқорлықты болдырмау 
мақсатында Қазалы аудандық 
санитариялық-эпидемиологиялық 
бақылау басқармасында «бір терезе» 

қағидаты енгізілген, келушілерге 
кеңе стер  бейне  бақылаумен 
жабдықталған бөлмеде жүргізіледі. 

Мемлекеттік қызметтерді көрсету 
электрондық түрде www.egov.kz, www.
elicense.kz, «электрондық үкімет» веб-
порталы арқылы жүзеге асырылады. 
Сыбайлас жемқорлықты болдырмау 
мақсатында басқарма бойынша жыл 
сайын сыбайлас жемқорлыққа қарсы іс-
қимыл жөніндегі іс-шаралар жоспары 
дайындалып, жүзеге асырылып отырады. 
Сонымен қатар, басқарма бойынша 21-
5-18 «Сенім телефоны» жұмыс істейді.

М.РШИМБЕТОВА,
Қазалы аудандық санитариялық-

эпидемиологиялық бақылау 
басқарма басшысының орынбасары

СЫБАЙЛАСЖЕМҚОРЛЫҚҚА 
ҚАРСЫ ЖҮРГІЗІЛЕТІН ІС-ШАРАЛАР


